
DIE HOOGFEES VAN DIE 

ALLERHEILIGSTE LIGGAAM EN 

BLOED VAN ONSE HERE JESUS 

CHRISTUS 
Vanaf die tyd toe Jesus  

by die Laaste Avondmaal gesê het:  

“Doen dit tot My gedagtenis”, 

kom Christene byeen om die Eucharistie te vier. 

Wanneer ons by sy tafel aansit 

en van sy Brood eet, 

deel ons in sy Lewe, Dood en Opstanding. 

Op hierdie fees van die Heilige Sakrament 

dink ons in diepe dankbaarheid daaraan 

dat Jesus, deur die vergieting van sy Bloed, 

’n Nuwe en Ewige Verbond gesluit het 

tussen God en mense. 

Deur die eet van die Brood 

en die drink van die Beker 

bly ons nadink aan die feit 

dat Jesus Homself totaal  

om ons ontwil prysgegee het 

en nou in heerlikheid by die Vader leef, 

waar Hy ons Voorspraak en Middelaar is. 

Die Eucharistie wat ons so dikwels ontvang 

moet in ons die verlange laat groei 

om self al hoe meer die Liggaam van Christus 

vir mekaar te word. 

